Press-reliz 

O‘zbekiston Respublikasi Prezidentining farmoni 
Respublikada kavrak yetishtirishni rivojlantirish va sanoatlashtirishni rag‘batlantirishga doir qo‘shimcha chora-tadbirlar to‘g‘risida 
PF-116-son 2022-yil 27-aprel

Kavrak yetishtiruvchi tadbirkorlik subyektlariga bir qator imtiyozlar berildi
Joriy yilning 27-aprel kuni O‘zbekiston Respublikasi Prezidentining “Respublikada kavrak yetishtirishni rivojlantirish va sanoatlashtirishni rag‘batlantirishga doir qo‘shimcha chora-tadbirlar to‘g‘risida”gi PF-116-son farmoni qabul qilindi. 

Farmonda kavrak yetishtirish bilan shug‘ullanuvchi tadbirkorlik subyektlariga bir qator imtiyozlar nazarda tutilgan. Xususan: 
2022-yil 1-maydan boshlab uch yil davomida:

kavrak yetishtirishdan olgan daromadlari joriy hisobot (soliq) davri yakunlari bo‘yicha jami daromadning kamida 80 foizini tashkil etadigan tadbirkorlik subyektlaridan olinadigan 
foyda solig‘i, 
mol-mulk solig‘i, 
yer solig‘i 
suv resurslaridan foydalanganlik uchun soliq stavkalari 50 foiz miqdorida qo‘llaniladi;

2022-yil 1-iyuldan 2025-yil 1-yanvargacha “Yaylov xo‘jaligini rivojlantirish” uyushmasi tizimidagi subyektlarda faoliyat olib borayotgan mavsumiy ishchilar uchun ijtimoiy soliq stavkasini 1 foiz miqdorda undirish belgilandi.

